Nafarroako Parlamentuko Mahaiak, 2012ko otsailaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bildu-Nafarroa parlamentu-taldeak aurkezturiko mozioa, zeinaren bidez Nafarroako Parlamentuak adierazten baitu arbuiatzen duela nazioko Gobernuak pasa den otsailaren 10ean dekretu bidez onetsitako lan-erreforma.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2012ko otsailaren 13an

Lehendakaria: Alberto Catalán Higueras

MOZIOAREN TESTUA

Maiorga Ramírez Errok eta Bakartxo Ruiz Jasok, Bildu-Nafarroa parlamentu-taldeko eledunek, Legebiltzarreko Erregelamenduaren 195. artikuluaren eta hurrengoen babesean, honako mozio hau aurkeztu dute, Osoko Bilkuran eztabaidatu eta bozkatzeko.

Iragan otsailaren 10ean, Espainiako Gobernuak dekretu bidez onetsi zuen lan-erreforma. Parlamentu-talde honen iritziz, erreforma horrek atzerakada sozial onartezina eta bidegabekeria jasanezina dakartza berekin, eta larriki urratzen ditu langileen eskubideak.

Hori dela-eta, parlamentu-talde honek ondoko erabaki proposamena aurkeztu du:

Nafarroako Parlamentuak bere arbuioa adierazten du Espainiako Gobernuak 2012ko otsailaren 10ean dekretu bidez onetsitako lan-erreforma dela-eta.

Iruñean, 2012ko otsailaren 13an

Foru parlamentariak: Maiorga Ramírez Erro eta Bakartxo Ruiz Jaso

